
























































जनवरी : १९६३ RQ: 

खास समाचार 

रखीयाल ( गुजरात ) में श्री नेमिनाथ भगवान के 
नूतन जिनमंदिर का शिलान्यास महोत्सव 

परम उपकारी पूज्य गुरुदेव के पुनीत प्रताप और प्रभावना उदय से अनेक शहरों और गाँवों 

में जहाँ जिनमंदिर नहीं थे, वहाँ नूतन जिनमंदिरों का निर्माण हुआ है, रखीयाल स्टेशन बाजार में भी 
नया जिमंदिर होनेवाला है, उसके शिलान्यास का अति उललासमय समाचार में श्री पंडित बाबूभाई 

चुनीलाल महेता तथा रखीयाल दिगम्बर जैन मुमुक्षु मंडल के प्रमुख श्री नगीनदासजी ने विस्तार से 

लिखा है। उसे संक्षेप में--हमारे आंगन में श्री जिनमंदिर शिलान्यास प्रसंग पर श्री नवनीतभाई 

जवेरी, श्री पूरणचंदजी गोदीका तथा उनकी धर्मपत्नी, श्री खीमचंदभाई शेठ, श्री मणीभाई शेठ 

आदि बहुत संख्या में बम्बई आदि जगह से खास पधारे थे। 

मगसिर सुदी ११ तारीख ७-१२-६२ श्री जिनेन्द्र भगवान की भव्य रथयात्रा निकाली थी, 

जिनमंदिर के स्थान पर बड़े सुशोभित मंडप में पहुँचकर जिनेन्द्र भगवान का विधिपूर्वक शुद्ध जल 

से अभिषेक तथा पूजन हुआ | 

ठीक ११.३६ बजे जय-जयकार के भारी हर्षनाद के साथ शेठ श्री पूरणचंद्रजी गोदीका 

तथा उनकी धर्मपत्नी श्रीमती कमलाबहिन गोदीका (जयपुर ) इनके शुभहस्त से शिलान्यास विधि 

करने में आयी। ऐसा शुभ प्रसंग अपने को प्राप्त हुआ उसकी खुशी में रुपये ११००१) जिनमंदिर 

बनवाने के लिये जाहिर किये। बाद रुपये २५०१) श्री नवनीतभाई सी० जवेरी, १५०१) श्री 

खीमचंद जेठालाल शेठ, (सोनगढ़), १५०१) श्री हरीलाल दोशी (अहमदाबाद) १५०१) शाह 

उगरचंद रायचंद (रखियाल), ११२५) शेठ नगीनदास (रखियाल), ११०१) श्री महेन्द्रकुमार 

सेठी (जयपुर) इसप्रकार और अन्य रकम मिलाकर कुल ४६२३५) रुपये हुआ। आसपास के 

२०-३० गाँवों से मेहमान आये थे। और बाहर गाँव से मुमुश्षु मंडलों के तार संदेश आये थे | Tae 

तथा दोपहर में पंडित श्री खीमचंदभाई द्वारा सात तत्त्व, निश्चय व्यवहार, प्रतिक्रमणादि तथा 

जिनेन्द्र भगवान की पूजा का स्वरूप इन विषयों पर बहुत सादी भाषा में हृदयस्पर्शी, बैराग्य भावों से 

भरपूर प्रवचन हुये । बाद आभार प्रदर्शन विधि, और मेहमानों का फूलहार द्वारा स्वागत करने में 

आया। अपने गाँव में नया जिनमंदिर निर्माण करने के लिये रखीयाल मुमुश्षु मंडल को धन्यवाद | 

सुवर्णपुरी समाचार 
परम उपकारी पूज्य गुरुदेव सुखशांति में विराजमान हैं । प्रवचन में सबेरे मोक्षमार्गप्रकाशक 

अध्याय ९ वाँ चलता है, उसमें तत्त्वार्थ श्रद्धान का रहस्य अलौकिक रीति से समझाने में आता है । 

दोपहर को श्री समयसारजी शास्त्र में गाथा २०-२१ चलती है । इस चौदहवीं बार के समयसार के 

प्रवचनों में तत्त्तज्ञान का विशाल अनुभव प्रत्यक्ष श्रवण करने को मिलता है । यह धर्म जिज्ञासुओं के 

लिये महान वस्तु है। 
लाडूनवाले सेठ श्री बछराजजी गंगवाल तारीख ३०-११-६२ से यहाँ सपरिवार पूज्य 

गुरुदेव के प्रवचनों का तथा सत्समागम का लाभ लेने के लिये आये हैं । 

  

  

wn 

गुजरात के कितनेक गाँवों में धर्म प्रभावना 
पंडित श्री खीमचंदभाई शेठ, श्री नवनीतभाई, पूरणचंदजी आदि २५ श्रमणी भाई-बहिन 

फतेहपुर जाने के लिये रखीयाल से निकल कर तलोद स्टेशन पहुँचे। वहाँ विशाल दिगम्बर 

जिनमंदिर है, वहाँ भगवान के दर्शन किये, बाद, तलोद के जैन समाज द्वारा भारी स्वागत हुआ, श्री 

खीमचंदभाई को विनती करने से अपने दिगम्बर जैन मुनिराज सर्वदा सहज नग्न ही होते हैं, सम्यक्‌ 

रत्नत्रय वह धर्म है आदि विषय पर प्रवचन किया बाद-- 

प्रांतिज तारीख ७-१२-६२ रात्रि को पहुँचे, जैन बोर्डिंग में सभी मेहमान का स्वागत करने 

में आया। श्री खीमचंदभाई ने केवलज्ञान स्वभावी आत्मा की पहचान और केवलज्ञान विद्या की 

प्राप्ति के लिये तत्त्वज्ञान में तैयार होने के लिये 'सा विद्या या विमुक्तये ' इस कथन पर छात्रों को 

सुन्दर बोध दिया, छात्रालय को २५१) शेठ श्री नवनीतभाई ने, २५१) श्री पूरणचंदजी ने, १०१) 

श्री खीमचंदजी शेठ ने तथा अन्य मेहमानों ने भी दान में रकम दी थी, बाद सभी-- 

  फतेहपुर रात्रि को आये | वहाँ आधा मील दूर से समस्त जैन-अजैन बंधुओं ने भारी स्वागत 

किया। भक्ति की धुन सहित जिनमंदिर में गये । वहाँ पंडित श्री खीमचंदभाई द्वारा मांगलिक प्रवचन 

हुआ, सारा गाँव सुशोभित किया गया था। तारीख ८-१२-६२ सबेरे जुलूस के रूप में हरेक जैन 

बंधुओं के घर पर मेहमानों को ले गये, भारी प्रेम भरा स्वागत किया, पाठशाला में बहिनों ने स्वागत 

गीत गाये, सबेरे श्री खीमचंदभाई द्वारा श्री समयसार शास्त्र पर प्रवचन हुआ, श्रोताओं की बड़ी 

संख्या थी, बड़े उल्लास से वे सुनते थे, ( प्रशंसा के शब्द लेख में से काट दिये हैं ) । 

शेठ श्री खीमचंदभाई को श्री सेठ नवनीतभाई के शुभहस्त द्वारा फतेहपुर दिगम्बर जैन संघ 

की ओर से अभिनंदन पत्र दिया गया, तथा श्री नवनीतभाई को श्री खीमचंदभाई के वरदहस्त से 

फतेहपुर जैन संघ की ओर से अभिनंदन पत्र दिया गया। श्री खीमचंदभाई ने कहा कि मैं अभिनंदन 

के योग्य नहीं हूँ। अभिनंदन के योग्य तो श्री सर्वज्ञ वीतराग परमात्मा हैं और पूज्य श्री स्वामीजी हैं । 
जीवन चाहे बड़ा हो या छोटा किंतु जिन्होंने जीवन में सम्यक्‌ रलत्रय की प्राप्ति की है, उन्हीं का 

जीवन सफल है, वे धन्य हैं, वे वंद्य हैं । मैं तो सुवर्णपुरी के संत का मामूली सेवक हूँ । यह सब परम 
प्रताप उन्हीं का है । श्री नवनीतभाई ने कहा कि मैं भी अभिनंनदन के योग्य नहीं हूँ। आप वास्तव में 
धर्म और धर्म के आयतनों के प्रति परम उत्साह और प्रेम दिखाते हो । तत्त्वज्ञान का अभ्यास करते 

हो, मुझे बहुत आनन्द होता है। आप सभी पूज्य कानजी स्वामी द्वारा वीतरागमार्ग का अनुसरण 

करके शीघ्र आत्महित साधें, ऐसी मेरी भावना है। शेठ श्री खीमचंदभाई, श्री नवनीतभाई, श्री 

पूरणचंदजी इन्होंने हरेक ने २५१ रुपये पाठशाला में दिया । रात को जिनमंदिर में भक्ति होने के बाद 

श्री खीमचंदभाई का प्रवचन हुआ | मगसिर सुदी १३, सबेरे भी प्रवचन हुआ | 

सोनासण में भी समस्त ग्रामवासी द्वारा मेहमानों का स्वागत हुआ | जिनमंदिर में दर्शन 

किये, पाठशाला की बहिनों ने स्वागत गीत गाये । रुपये ३५० ) पाठशाला को दिया गया | फतेहपुर 

के समान यहाँ भी प्रवचन आदि कार्यक्रम थे | श्रोताओं की संख्या बहुत थी । 

सलाल बाजार यहाँ भी पूर्ववत्‌ स्वागत के बाद सेठ नवनीतभाई ने सभा में कहा कि आप 

साधर्मियों का प्रेम देखकर आप सभी का आभार मानता हूँ। मैं तो पृज्य स्वामीजी का लघु सेवक 

हूँ ।देव-शास्त्र-गुरु और जिनेन्द्र शासन की प्रभावना के लिये मैं सदा तत्पर हूँ, आप सभी तत्त्वज्ञान 
का अभ्यास करके आत्मकल्याण साथें ऐसी भावना प्रगट करता हूँ | श्री जिनमंदिर में २५१ रुपये 

श्री नवनीतभाई ने तथा १०१ रुपये श्री पूरणचंदजी ने दिया। मगसिर सुदी १३ दोपहर को श्री 

  खीमचंदभाई का सलाल में बड़े ठाठबाट से स्वागत हुआ। बाद वहाँ प्रवचन भी हुआ, सभा में 

श्रोताओं की बड़ी भारी संख्या थी । बाद शाम को-- 

तलोद स्टेशन बाजार पहुँचे । वहाँ जुलूस से रूप में बाजार में घूमकर मंदिर में भगवान के 

दर्शन किये | बाद में खीमचंदभाई ने सच्चे देव के लक्षण के ऊपर आप्तमीमांसा के आधार से प्रवचन 

किया, रात को शास्त्र सभा में ७०० के करीब संख्या थी, उसमें श्री समयसार कर्ताकर्म अधिकार में 

से निमित्त-नैमित्तिक संबंध, निश्चय-व्यवहार तथा जिनेन्द्र पूजन का आध्यात्मिक रहस्य 

समझाया | बाद सबेरे एक घंटा व दोपहर को एक घंटा प्रवचन हुआ | तलोद बाजार जैन समाज की 

ओर से आभार प्रदर्शन करके पुन: ऐसा लाभ देने की विनती करने में आयी | 

गुजरात में धर्म जागृति लाने का बड़ा यश पण्डित श्री बाबूभाई चुन्नीलाल (फतेपुर ) का है, 

उनको सतृधर्म के प्रति अपार वात्सल्य, और तत्त्वज्ञान प्रचार के प्रति सातिशय उल्लास है, इसलिये 

वे धन्यवाद के पात्र हैं । 

फतेपुर (अहमदाबाद) में पोष सुदी ३ से पंचमी तक स्वस्तिक मंडल विधान पूजा का 

उत्सव था। बाहर गाँव से ३०० उपरांत मेहमान पधारे थे। श्री बाबूभाई द्वारा जिनेन्ध पूजन, भक्ति, 

शास्त्रसभा का कार्यक्रम था। 

* * * * * * 

आध्यात्मिक-पद 
हम तो कबहु ननिज घर आये। 

पर घर भ्रमत बहुत दिन बीते, नाम अनेक धराये॥हम तो०॥ 

परपद-निजपद मान मगन है, पर परिणति लिपटाये। 

शुद्ध, बुद्ध, सुखकंद मनोहर, चेतन भाव न भाये॥हम तो०॥ 

नर, पशु, देव, नरक निज जान्यो, परजय बुद्धि लहाये। 

अमल, अखंड, अतुल, अविनाशी, आतमगुन नहिं गाये ॥हम तो०॥ 

यह बहु भूल भई हमरी, फिर कहा काज पछिताये। 

‘ata’ तजो अजहूँ विषयन को, सत्‌गुरु वचन सुहाये ॥हम तो०॥ 

अनेकांत का प्रयोजन 
“हमें तो ऐसा प्रतीत होता है कि बाह्य व्यवहार के अनेक विधि-निषेध के कर्तृत्व की 

महिमा में कोई कल्याण नहीं है। यह कहीं ऐकांतिक दृष्टि से लिखा है अथवा अन्य कोई हेतु है, 

ऐसा विचार छोड़कर उन वचनों से जो भी अंतर्मुख होने की प्रेरणा मिले, उसे करने का विचार 

रखना, सो सुविचार दृष्टि है। ....बाह्य क्रिया के अंतर्मुखदृष्टिहीन विधि-निषेध में कुछ भी 

वास्तविक कल्याण नहीं है। ....अनेकांतिक मार्ग भी सम्यक्‌ एकांत-निजपद की प्राप्ति कराने के 

अतिरिक्त अन्य किसी भी हेतु से उपकारी नहीं है; यह जानकर ही लिखा है। यह मात्र अनुकम्पा 

बुद्धि से, निराग्रह से, निष्कपट भाव से, निर्दम्भता से और हित दृष्टि से लिखा है; यदि इसप्रकार 

विचार करोगे तो यह यथार्थ दृष्टिगोचर होगा |... ' 

  

  

  

  

    

  

( श्रीमद्‌ राजचंद्र, गुजराती, पृष्ठ ३४६-४७) 

टेप रील द्वारा प्रवचन प्रचार 
परम उपकारी पूज्य कानजी स्वामी के आध्यात्मिक प्रवचनों का टेप रील द्वारा दो साल से 

सुचारूरूप से चल रहा है । जो-जो गाँव के जैन समाज की ओर से आमंत्रण आते हैं, वहाँ पर श्री 

मधुकरजी को भेजने में आता है । लश्कर-ग्वालियर और भिण्ड में जैन समाज ने सबसे ज्यादा 

लाभ लिया। दोनों शहरों में २५-२५ दिन का कार्यक्रम रहा। अशोकनगर में ९ दिन, 'मौ' तथा 

कुरबाई-४ दिन, भिलाईनगर-७, रायपुर-३, दुर्ग-३, खैरागढ़राज-१६ दिन, छुईखदान-३, 

डोंगरगाँव तथा डूंगरगढ़ में भी कार्यक्रम रखा गया था। तारीख ५-१-१९६३ ब्रह्मचारी गुलाबचंद 

जैन 

    

    

    

  

पत्र व्यवहार-- 
प्रचार विभाग, दिगम्बर जैन स्वाध्याय मंदिर ट्स्ट, पोस्ट-सोनगढ़ ( सौराष्ट्र )



2 BY: आत्मधर्म : २१२ 

शक्तिवान को भजो-आस्तिकवादी जैन 
बुढ़ापा, रोग, मरणादि में दुःख और अशरणता देखकर एक नास्तिक आदमी ने दुःखी 

होकर आस्तिक ज्ञानी को पूछा कि हम सुखी होने के लिये क्‍या करें, किसको भजें | उत्तर मिला कि 

शक्तिमान अविनाशी को भज, किंतु परीक्षा करके | तब वह प्रथम तो चूहे को शक्तिवाले, मानकर 

चूहे की सेवा करने लगे, फिर बिलाव को फिर कुत्ते को फिर कुत्ते भी पत्नी के मार से डरकर भाग 

गया तो पत्नी को विशेष शक्तिमान मानकर सेवा करने लगे, फिर पत्नी को भी गुनहगार जानकर 

डंडा लगाया तो वह चिल्लाने लगी, भय से काँपने लगी तो सोचा कि ये शक्ति लकड़ी में है, फिर 

सोचा कि मैं जाननेवाला-इच्छा शक्तिवाला नहीं होऊँ तो लकड़ी वगैरह को कौन मानता, इसलिये 

मेरे में अनेक शक्ति है, यही महान है और इच्छा विकल्प, शरीर तो क्षणिक है अस्थायी पलटनेवाले 

हैं, उसी का आधार कया ? अविनाशी शक्तियों का स्वामी मैं हूँ इत्यादि गुरु मुख से सुना था, उसका 

ऐसा निश्चय करने पर निःशंक निर्भय हुआ, मेरा नित्य जाननहारा ज्ञायकभाव भगवान आत्मा मैं ही 

हूँ, अन्य कोई भी देव मेरे लिये शक्तिमान नहीं, शरण नहीं है, ऐसी बात अन्दर में जम गई | बहुत 

प्रसन्न हो गये और श्रीगुरु पास जाकर बड़े प्रेम से विनय करने लगा कि मैं आपको बड़े उपकारी गुरु 

मानता हूँ, मुझे सच्चा ईश्वरपना अपने में स्वतंत्र बतला दिया । मेरे धनी नहीं दूर दिशांतर मो मांही है 

मुझे सूझत नीके; बस स्वशक्ति से पूर्ण निजानन्द सनन्‍्मुख होकर सच्चा आस्तिकवादी जैन बन गया। 

  

  

  

  

    

  

  

  

  

  

 



जनवरी : १९६३ ः ३५: 

निजशुद्धात्मा में सम्यकृप्रकार ध्यान करने से निश्चय 

-व्यवहार मोक्षमार्ग प्रगट होता है, ऐसा नियम 
मुनिदशा के उचित ध्यान का सामर्थ्य प्रगट करने से अर्थात्‌ इसप्रकार शुद्धात्मद्रव्य के उग्र 

आलम्बन के बल द्वारा सातवें गुणस्थान में आता है, तब उसे मुनिपद के योग्य २८ मूलगुणरूप 

व्यवहार मोक्षमार्ग होता है । जहाँ तक श्रेणी चढ़ने का सातिशय-प्रचण्ड पुरुषार्थ प्रगट नहीं करता, 

तब तक मुनि बारम्बार सातवाँ-छठवाँ गुणस्थान में आते हैं, इसप्रकार मुनिदशा में ध्यान का 

सामर्थ्य ही ऐसा होता है कि जब निर्विकल्पदशा में स्थिर न रह सके, तब छठवाँ गुणस्थान के योग्य 

व्यवहार मोक्षमार्ग के विकल्प आते हैं । 

चतुर्थ गुणस्थान प्रथम प्रगट होने के समय जो निर्विकल्प ध्यान प्रगट होता है, उस ध्यान से 

छूटकर जब वह अविरतसम्यग्दृष्टि सविकल्पदशा में आता है, तब उसे निःशंकितादि आठ अंगरूप 

सम्यक्‌ चरण होता है, उसका विस्तृत वर्णन के लिये बृहद्द्व॒व्य संग्रह गाथा ४१ की संस्कृत टीका; 

समयसार गाथा २२८ से २३६ देखना चाहिये । 

सम्यग्दृष्टि कुदेव, कुगुरु, कुशास्त्र और कुतत्त्वों को मानते नहीं तथा कुदेवादि के प्रति 

स्तुति, प्रशंसा, वंदन, नमस्कार, महिमा, आदर आदिरूप अनाचार उसे होता नहीं और वही जीव 

जब पंचम गुणस्थान के योग्य ध्यान का सामर्थ्य प्रगट करता है, तब निर्विकल्प ध्यान अल्पकाल के 

लिये होते हैं और उस ध्यान से छूटकर जब सविकल्पदशा में आता है, तब उसे उस भूमिका के 
योग्य अणुब्रतादि का आचरण होते हैं किंतु अब्रत के अशुभभाव होते नहीं । 

यहाँ ऐसा समझना कि स्वसन्मुखतारूप ध्यान में ही ऐसा सामर्थ्य है कि जीव ध्यान के द्वारा 

निश्चय और व्यवहारमोक्षमार्ग ( श्रावक या मुनिपद की भूमिकानुसार ) प्राप्त करते हैं, वहाँ जितना 

वीतरागभाव है, उतने अंश सच्चा मोक्षमार्ग है, जितना शुभराग है, वह व्यवहार-उपचार मोक्षमार्ग 

है। अत: प्रथम व्यवहार और व्यवहार करते -करते बाद में निश्चय, ऐसा भगवान ने कहा नहीं है । 

  

  

  

  

  

  

  

  

  

  

  

  

    

  

 



छहढाला 

(सुबोधिनी विस्तृत टीका ) स्व० पंडित दौलतरामजी विरचित। 

श्री सेठी ग्रंथमाला द्वारा यह एक बार छपते ही २२०० पुस्तक तुरंत बिक जाने से 

यह दूसरी बार २२०० पुस्तकें छपवाई हैं। गागर में सागरवत्‌ उसमें जैन तत्त्वज्ञान भरा 

है, विशेष ज्ञानार्जन के लिये बहुत आवश्यक ग्रंथ है, उसमें रोचक ढंग से आत्महित का 
स्वरूप बताया है । बालक को भी समझने में सुगम हो ऐसी शैली है; खास मनन करने 
योग्य है, और जिज्ञासुओं में बाँटने योग्य है। थोक लेने पर कमीशन २५ प्रतिशत । पृष्ठ 

१६२, मूल्य ०-८५, URES ATT | 

  

  

ज्ञानस्वभाव ज्ञेयस्वभाव 
दूसरी बार छप रहा है। माघ मास में तैयार हो जायेगा -- सर्वोत्तम छपाई कागज 

आदि सहित। 

  

लघु जेन सिद्धांत प्रवेशिका 
(चौथी आवृत्ति ) 

पता-- 
श्री दिगम्बर जैन स्वाध्याय मंदिर टूस्ट 

सोनगढ़ (ARB)  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
पंचास्तिकाय ४॥) . दसलक्षण ब्रत विधानपूजा ०्-छ५्‌ 

नियमसार ५॥) .. ज्ञानस्वभाव ज्ञेयस्वभाव २॥) 
समयसार, पृष्ठ ६१६ बड़ा साइज ५) मोक्षशास्त्र बड़ी टीका सजिल्द ५) 
मूल में भूल ( नई आवृत्ति ) ll) सम्यग्दर्शन (तीसरी आवृत्ति). १.८०) 
श्री मुक्तिमार्ग ॥०). छहढाला (नई टीका) ८७ नये पैसे 

श्री अनुभवप्रकाश I) जेनतीर्थपूजापाठसंग्रह सजिल्द १5) 
श्री पंचमेरु आदि पूजासंग्रह Il) AUS AAR Wasa BIR 
समयसार प्रवचन भाग १ ४ ॥) श्री कुंदकुंदाचार्य द्वादशानु.. ८५ नये पैसे 
समयसार प्रवचन भाग २ Ql) ..भेदविज्ञानसार २) 
समयसार प्रवचन भाग ३ ४॥) . अध्यात्मपाठ्संग्रह ५) 
समयसार प्रवचन भाग ४ ४॥) .. निमित्तनैमित्तिकसंबंध क्या है ? =) 
प्रवचनसार ५) ौ-स्तोत्रत्रयी ॥) 
अष्टपाहुड ३) लघु जैन सिद्धांत प्रवेशिका =) 
मोक्षमार्ग-प्रकाशक की किरणें प्र». १।०). “आत्मधर्म मासिक ' लवाजम- ३) 

द्वितीय भाग २) आत्मधर्म फाइल वर्ष १-३-५-६- 
जैन सिद्धांत प्रश्नोत्तरमाला प्र० IK) ७-८-१०-११-१२-१३ वर्ष BAN) 
द्वितीय भाग ॥) तृतीयभाग ॥-) शासन प्रभाव =) 
जैन बालपोथी 12. [डाकव्यय अतिरिक्त] 
छहढाला मूल १५ नये पैसे मिलने का पता- 

श्री दि० जैन स्वाध्याय मंदिर ट्रस्ट 
सोनगढ़ (सौराष्ट्र)           

  

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

